
Il-Ġimgħa 31 ta’ Mejju 2024, il-President, l-Eċċellenza Tagħha, 
Myriam Spiteri Debono, iltaqgħet ma’ għadd ta’ mexxejja reliġjużi 
mill-komunitajiet diversi f’Malta fil-Palazz ta’ San Anton. Kull mexxej 
għamel l-indirizz tiegħu bħala sinjal ta’ rieda tajba u impenn biex jaħdem 
għall-paċi. L-Eċċellenza Tagħha enfasizzat il-bżonn tat-tixrid tal-paċi 
mhux biss fil-komunitajiet tagħna imma għall-ġid tad-dinja kollha. Il-
messaġġ tagħha ta’ ‘Tama’ jħeġġeġ tabilħaqq il-promozzjoni tal-paċi u 
l-armonija fis-soċjetajiet tagħna u madwar id-dinja. 

Matul din il-laqgħa importanti, l-Imam Laiq Aħmed Atif, il-President 
tal-Komunità Ahmadiyya Musulmana Malta, ukoll qara l-messaġġ li 
ġej:

L-Eċċellenza Tagħha l-President u n-Nunzju Appostoliku, il-mexxejja 
reliġjużi onorati u mistednin distinti, Asslamoaleikum wa Rahmatullah 
wa Barakatohu—jalla l-Paċi u l-barkiet infiniti ta’ Alla Omnipotenti 
jkunu fuqkom ilkoll.

F’Isem Alla, Mimli bil-Grazzji, Dejjem Ħanin.Kull foħrija tmur għal 
Alla, il-Mulej tad-dinjiet kollha, il-Ġentili, il-Ħanin, u Sid ta’ Jum il-
Ħaqq. (Il-Koran, 1:1-4) Huwa s-Sovran; Huwa safi u jsaffi lill-oħrajn. Huwa 
mħares mill-impuritajiet kollha u jipproteġi lill-oħrajn. Huwa s-Sors ta’ 
Paċi għal kulħadd. (Il-Koran, 59:24)

Laqgħa interreliġjuża fil-Palazz tal-President

Alla jsejjaħ għall-għamara ta’ sliem, u jiggwida lil min Jixtieq għat-triq 
it-tajba. (Il-Koran, 10:26) Tassew li dawk kollha li jemmnu huma aħwa. 
Għalhekk agħmlu paċi bejn l-aħwa, u ibżgħu minn Alla ħalli tkunu 
tistgħu tiksbu l-ħniena. (Il-Koran, 49:1)

Aħna nemmnu li: Alla huwa mħabba, Alla huwa sliem! L-imħabba qatt 
ma tnissel il-mibegħda, u l-paċi qatt ma twassal għall-ġlied. Għalhekk, il-
messaġġ tagħna huwa dan: Imħabba għal Kulħadd — Mibegħda għal 
Ħadd.

___________ Il-Koran Imqaddes ___________

Tabilħaqq, Alla jikkmandakom biex tagħtu l-fondi lil dawk intitolati 
għalihom, u li, meta tiġġudikaw lill-bnedmin, dan twettquh b’ġustizzja. 
(4:59) 

Tassew, is-suċċess jasal għand dawk li jemmnu... u għand dawk li jħarsu 
l-fondi u l-konvenzjonijiet tagħhom. (23:2, 9)

Waħda miż-żewġ nisa qalet [dwar Mosè], “Missier, qabbdu; il-għaliex 
l-aħjar raġel li inti tista’ tqabbad huwa dak li huwa b’saħħtu u leali.” (28:27)

Huwa [l-Profeta Hudas] wieġeb, “Poplu tiegħi, m’hemm l-ebda bluha 
fija, imma jiena Messaġġier tal-Mulej tad-dinjiet. Jiena nwasslilkom il-
messaġġi tal-Mulej tiegħi u jiena l-kunsillier sinċier u devot tagħkom.” 
(7:68-69)

__________ Diskorsi tal-Qaddis Profeta Muħammadsa___________

“Kun ġenwin ma’ dak li fdak, u tisraqx lil dak li serqek.” (Bukhari)

“Persuna li ma żżommx il-wegħdiet tagħha hija nieqsa mill-fidi.” 
(Muhammadsa the Perfect Man, p. 226)

Fir-residenza uffiċjali ta’ Najashi, ir-Re tal-Abbisinja, Ħadrat Jafar 
Tayyarra [kumpann tal-Profeta], waqt li qed jintroduċi l-Qaddis Profeta 
Muħammadsa u t-tagħlim tiegħu, qal, “Ja Re, aħna konna poplu mhux 
iċċivilizzat, konna nqimu l-idoli, nieklu l-laħam imranġat u nwettqu 
għemejjal immorali. Li nfarrku r-relazzjonijiet kienet l-użanza tagħna 
u lill-ġirien tagħna konna nittrattawhom mill-agħar. Konna nkażbru 
d-drittijiet tad-dgħajfa. Imbagħad Alla bagħtilna Profeta. Aħna xhieda 
tas-sinċerità, tal-fedeltà u tal-kastità tiegħu. Huwa stedinna għall-unità 
ta’ Alla u għall-qima Tiegħu. Ħelisna mill-idolatrija. Huwa għallimna 
l-onestà, iż-żamma tal-fiduċja, il-ġenerożità lejn il-qraba u t-trattament 
tajjeb tal-ġirien.” (Muhammadsa the Perfect Man, p. 226-227)

Il-Morali L-Onestà

“L-onestà u l-integrità għebu mid-dinja qishom qatt ma eżistew. Pjanijiet 
qarrieqa u malizzjużi biex jinkisbu benefiċċji materjalistiċi żdiedu 
immensament. L-aktar persuna makakka llum titqies bħala l-aktar 
għaqlija. Kull tip ta’ qerq, diżonestà, illeġittimità, ingann, falsità, ħżunija 
u regħba qiegħed jiżdied.” (Il-Messija Mwiegħedas, Essence of Islam—IV, p. 141)

Eżempju eċċellenti ta’ onestà
Darba, [Musulman] Ħażrat Sufyanra bin Abdullah Thaqfi sab ir-reċipjent 
tal-laħam ta’ xi ħadd u ħadu lil Ħażrat Umarra [it-Tieni Kalif tal-Iżlam]. 
Talbu biex jistennew lil sidu għal tul ta’ sena, u jekk ma jsibx lil sidu 
hemmhekk biss ikun jista’ jżommu għal dejjem.  

Wara sena, reġa’ mar għand Ħażrat Umarra għaliex sidu ma nstabx. 
Hawnhekk Ħażrat Umarra iddikjara li jista’ jkun tiegħu. Iżda Ħażrat 
Sufyanra qallu li ma kellux bżonnu. Għaldaqstant, Ħażrat Umarra 
iddepożitah fit-teżorerija nazzjonali. (Alhakam, Sunan al-Darimi)

Momius13 | Shutterstock

Biex wieħed jifhem l-esseri u n-natura tax-Xitan wieħed għandu jkun jaf li 
hemm żewġ fakultajiet li Alla ta lill-umanità; dawn iż-żewġ kwalitajiet huma 
opposti ta’ xulxin. U huwa hekk għaliex Alla jixtieq li jittestja lill-bnedmin ħalli 
jara jekk jagħżlux in-naħa Tiegħu.  

Waħda minn dawn iż-żewġ fakultajiet hija dik tal-virtù u din tressaq lill-bniedem 
lejn l-għemejjel reliġjużi. Il-fakultà l-oħra hija dik li twasslu lejn għemejjel 
ħżiena. Il-fakultà li tiġbed lill-bniedem lejn il-virtù tissejjaħ l-Anġlu u l-oħra li 
tressqu lejn il-ħażen hija magħrufa bħala x-Xitan.  

Fi kliem ieħor nistgħu ngħidu li hemm żewġ fakultajiet jaħdmu flimkien mal-
bniedem. Waħda ssejjaħlu biex iwettaq għemejjel tajbin u l-oħra tiġbdu lejn 
għemejjel ħżiena. Xi ħadd li ma jogħġbux il-kliem l-Anġlu u x-Xitan jista’ 
jipprova jifhem din is-sitwazzjoni billi jaħseb f’żewġ kwalitajiet – il-virtù u 
l-ħażen. Dan, ħadd ma jista’ jiċħdu.

Alla qatt ma ħeġġeġ xi ħaġa li tista’ tissejjaħ ħażina. Kulma jwettaq huwa tajjeb 
u xejn ħlief tajjeb. 

Ħarsu! Kieku ma kien jeżisti l-ebda ħażen fid-dinja, mela l-virtù wkoll ma kinitx 
tkun teżisti. Il-virtù tingħaraf għaliex tista’ titqabbel mal-ħażen daqskemm il-
ħażen jingħaraf għax jista’ jitqabbel mal-virtù. Pereżempju, jekk xi ħadd ikollu 

Il-Virtù u l-Ħażen

Il-Konferenza dwar ir-Reliġjon 

Rappreżentanti mill-Ahmadiyya Muslim Jamaat Malta attendew għal 
konferenza internazzjonali ta’ jumejn organizzata mill-Fakultà tat-
Teoloġija fl-Università ta’ Malta bl-isem “Ingħaqqdu d-Dinjiet: is-
Soċjetà, ir-Reliġjon, u l-Konfluwenza Kulturali”. Il-konferenza tmexxiet 
minn Dr John Berry u saret fit-30-31 ta’ Mejju, 2024, fis-sala tal-Fakultà 
tal-ICT, l-Università ta’ Malta.

l-opportunità li jwettaq adulterju u fl-istess ħin ikollu l-fakultà li jikkommetti 
dan l-att, iżda fl-istess ħin jevitah, aħna nsejħu l-azzjoni tiegħu (dik li evita 
l-adulterju f’dawn iċ-ċirkostanzi) att virtuż.  

Jekk xi ħadd ikollu l-opportunità li jisraq jew iwettaq inġustizzja u jkun 
f’pożizzjoni li jagħmel dawn l-affarijiet iżda jiddeċiedi li ma jagħmilhomx, 
hemmhekk ikun għamel att virtuż. 

Irridu nifhmu mela li jekk ikun hemm opportunità ta’ twettiq ta’ dnub u 
nevitawha, dan jissejjaħ virtù u dan ikun jistħoqqlu premju xieraq.  

(Il-Fundatur tal-Ahmadiyya Muslim Jamaat, il-Messija 
Mwiegħed u l-Maħdias, Malfoozat-2022 vol. 10, p. 320)

Jingħad li l-Qaddis Profeta Muħammadsa stqarr, “Titwebblux u tixtiqux 
bil-mewt!”

“Ħażrat Anasra bin Malik jirrakkonta li l-Qaddis Profeta Muħammadsa 
qal, ‘Ħadd minnkom m’għandu jixtieq il-mewt il-għaliex laqtitkom 
traġedja, iżda jekk persuna tkun qed issibha diffiċli, għandha tgħid: ‘O 
Alla! Żommni ħajja sakemm il-ħajja tkun għadha tgħodd għalija, u ħallini 
mmut jekk il-mewt tkun tgħodd aktar għalija.’” (Sahih al-Bukhari)

Il-Qaddis Profeta Muħammadsa kien qal, “Jalla l-ebda raġel ma jkun 
jixtieq il-mewt.” Ir-raġuni għal dan hija li jekk huwa devot, jista’ jiżdied 
fil-pjetà; jekk huwa twajjeb, jista’ jżid l-għemejjel twajba u jiret il-
premjijiet ta’ Alla l-Eżaltat; u jekk huwa kattiv u irriverenti, ikollu ċans 
jindem, u jfittex il-ħniena u l-maħfra ta’ Alla. Għalkemm, u tassew, li 
l-mewt hija inevitabbli, ġejna mgħallma li għandna nibqgħu nfittxu 
l-mogħdrija u l-grazzja tal-Mulej. Għandna dejjem nevitaw id-disprament 
u l-iskoraġġiment taħt kull ċirkostanza, hekk kif Alla l-Omnipotenti qal 
fil-Koran Imqaddes: “Taqtgħu qalbkom qatt mill-ħniena ta’ Alla; il-
għaliex ħadd ma jiddispra mill-ħniena ta’ Alla ħlief dawk kollha li 
ma jemmnux.” (12:88)

Q&A Tista’ persuna tixtieq li tmut?

